

dvädaçaù skandhaù



atha prathamo ’dhyäyaù



oà namo bhagavate väsudeväya

12.1.1-24



çrérädhäkåñëäbhyäà namaù



dvädaçakramasandarbhe/ sandarbhäëäà samähåtiù



kriyate yannideçena/ sa me ’nanyagatergatiù

   tadevamekädaçaskandhaparyyantagranthena nijäbhéñöaà çrékåñëalakñaëamäçrayaà yathävannirüpya puräëopasaàhäräya dvädaçaskandha ärabhyate yatra tadantarddhäne lokänäà duùkhameva syäditi darçayitva kathaïcittaà bhajatäà tu nistäraù syäditi darçayiñyate çréçuka uväca yo ’ntyo ripuraïjaya ityädinä.

12.1.25

   aniñöakarmeti häleyasya viçeñaëam.

12.1.26

   yatra yeñu añöasu anukteñu navamaù çivasvätirityarthaù. iti dväviàçatiù gaumatéputrapurémantau dvau.

12.1.27-43

   anye bälyädisalomadhiparyyantäù påthak påthaggaëyä iti triàçata.



atha dvitéyo ’dhyäyaù

12.2.6-28

   lävaëye nimitte keçadhäraëameva kariñyanti iti saptamyantänämanvayaù.

12.2.29

   viñëoriti yadä guëävatärasya viñëostadaàçatvädraçmisthänéyasya kåñëäkhyo bhänuù süryyamaëòalasthänéyaù divaà präpaïcikalokägocaraà mathurädénämeva prakäçaviçeñarüpaà vaikuëöhalokaà gataù tadä kalirlokamaviçat eñäà ca prakäçaù påthivéstho ’yaà tadantarddhänaçaktyä tämaspåçanneva viräjate atastayä na spåçyate påthivyädibhütamayairasmäbhirvärähoktamahäkadambädiriva yastu präpaïcikalokagocaro mathurädiprakäçaù so ’yaà kåpayä påthivéàspåçannevävatérëaù atastayä spåçyate tädåçairasmäbhirdåçyamänakadambädiriva asmiàçca prakäçe yadävatérëo bhagaväàstadä tatsparçenäpi tatsparçättäàspåçanneväste spiritual master samprati tadaspåñöaprakäçe viharamäëaù punaraspåçanneva bhavati yadyapyevaà tathäpi dvayorbhedena kvacidabhedena vivakñä tatrataträvagantavyä.

12.2.30-44

   tadetadabhipretyäha-yävaditi. paräkräntumityanena tatpürvamapi kaïcitkälaà vyäpya praviñöo ’säviti jïäpitam.



atha tåtéyo ’dhyäyaù

12.3.9-11

   påthuriti païcakam.

12.3.12

   anye ceti cakärädante ca mayi mamatäà kåtvä mayyavarttanta tatra ye mameçvarä bhagavadavatärä bhägavatä vä te sarve sarvavidaù çüräçca jïänakriyäçaktibhyäà paramaparyyäptä ityarthaù. ata eva sarvaïjitaù svayamajitäçca sarvaçabdävåttiratiharñeëätidäròhyavivakñayä ca.

12.3.13

   ye tu tatra martyadharmiëo martyasvabhäväsaktäste kälenäkåtärthäù kathämäträvaçeñitäçca kåtä ityartaù.

12.3.14

   tadeva vyanakti, kathä imä iti dväbhyäm. mahéyasäà bhagavadavatärabhägavatebhya itareñäà mahäräjänäm.

12.3.15-16

   uttamaçlokänäà bhagavadavatäräëäà bhägavatänäà ca guëä ’nuvädo yastameva nityaà çåëuyät tacca tvatiçayenägrahaà kuryyädityarthaù. sarvasya tasyäpi paramaà phalamäha, kåñëa iti. kåñëo “kåñëastu bhagavän svayam” ityädinä prasiddhe çrégopäla ityarthaù.

12.3.20-31

   tretäyämityädikaà prathamaskandhasandarbhä ’nusäreëa samyak jïeyam.

12.3.32-43

   dasyütkåñöä dasyava eva utkåñöäù pradhänä yeñu te.

12.3.44

   tadänéà ñäñaëòavibhinnacetastvena tadyäjanavaimukhyaà tu tannämavimukhänämeva syädityabhipretya präyeëetyeva vyanakti-yannämeti. nämänyevopasaàhariñyate-kalerityädidväbhyäm.

12.3.45

   yadeva näma bhagavadrüpeëa sphuran tadvidadhätétyäha, puàsämiti.

12.3.46

   bhagavataù svabhäva eva tädåça ityäha, çruta iti tribhiù.

12.3.47-48

   tatsvabhävastvayaà nänyatra sambhavatétyäha-yatheti dväbhyäm.

12.3.49-50

   tadevaà tatpåñöärthän sarvän samäpayiñyaàstatkarttavyamupadiçati, tasmäditi. sarvätmanä sarveëaiva prayatnena tatraiva kaàmutyena hetumäha, mriyeti. hi yasmädanyo ’pi yaù kaçcit mriyamäëopyavahitaù tasmin kåtä ’vadhänaçcettatstanmäträdeva paräà sarvotkåñöäà gatià yäti tvaà punastasya paramäntaraìgaù kimutetyarthaù.

12.3.51

   ata eva cänyairapi mriyamäëairabhidhyeyaù ätmabhävaù paramapremëä ätmatulyatäà kalidoñapraçamanatvena nämakérttanasmaraëamähätmyamuktvopasaàharati, kaleriti. sa ca çreyo ’tikramahetünäà doñäëäà nidherapi kalereko guëaù kérttanädararüpo mahänevästi kaàsädeù çrénäradädara iva atastasya vighnodyamäbhävät siddhyatyeva nämakérttayitetyäha, kérttanädeveti.

12.3.52

   kérttanaà hi kalävapi sarvaguëaväridhirityäha, kåta iti. yadyacca kåtädiñu tena tena sädhanena syät tacca tadityekaçeñättatsarvaà präpnotétyarthaù. ata evoktamanyatra,



“dhyäyan kåte yajan yajïais-/ tretäyäà dväpare ’rcayan



yadäpnoti tadäpnoti/ kalau saìkérttya keçavam”. iti.



atha caturtho ’dhyäyaù

12.4.4-12

   eña naimittaka ityupalakñaëaà manvantaranimittatvamapi tadantarbhütaà jïeyam.

12.4.23

   tatra tadäçrayatvatatprakäçyatvavyatiriktatvebhyo buddhéndriyädénäà paramätmasvabhävaçaktimayatvamäha, buddhéti. antaù karaëabahiùkaraëaviñayarüpeëa paramätmalakñaëaà jïänameva bhavati tasmädananyadeva buddhyädivastvityarthaù. yatastadäçrayaà teñämäçrayarüpaà tajjïänaà klébatvamärñe tathäpi räjyabhåtyayorivätyanta eva bhedaù syät tatra hetvantare ’pyäha, dåçyatvaà tatprakäçatvam avyatirekaù tadavyatireke vyatirekastäbhyäà tasmät “ekadeçasthitasyägnerjyotsnä vistäraëé yathä” ityädivat buddhyädénäà tatsväbhävikaçaktimayatvameva setsyatéti bhävaù. yatavalvädyantavat çuktyädau kadäcideväropitaà rajataà tat punaravastu tadäçrayakatvatatprakäçyatvatadavyatirekä bhäbät çuktyädivastu na bhavati çuktyädibhyo ’nanyanna bhavatétyarthaù. tataçcaikavijïäne sarvavijïänapratijïäviruddhyeteti bhävaù. evamasatkäryyavädäntare ’pi jïeyam.

12.4.24

   ekasyäpi vastuno ’àçabhedenäçrayäçrayitvaà svayameva dåñöäntena spañöayati, dépa iti. dépacakñürüpäëäà mahäbhütajyotiraàçarüpatvät dépädikaà na tataù påthak evaà ghéprabhåténi åtätparamätmano na påthak tathäpi yathä mahäbhütjyotirdépädidoñeëa na lipyate tathä buddhyädidoñeëa paramätmäpi tadvadasyäpyanyatamatvädityäha anyatamäditi.

12.4.25

   tadevaà dhéprabhåténäà paramätmasväbhävikaçaktimayatvamuktvä tathäpi tebhyo bahiraìgaçaktimayebhyo ’ntaraìgaçaktitaöasthaçaktiviçiñöaparamätmano ’nyatamatvena teñämaçuddhatvavyaïjanayä sadoñatvamuktvä teñu dhéprabhåtéñvadhyäsaà parityägayituà tisåñu dhévåttiñu tävacchuddhasyaiva jévasya sakäraëamadhyäsamäha, buddheriti. buddhivåttirüpaà jägaraëaà svapnaù suñuptiù itédaà pratyagätmani çuddhajéve viçvataijasapräjïatväkhyaà nänätvaà mäyämätraà mäyäkåtädhyäsamätreëa jätamityarthaù.

12.4.26

   tataù paramätmani buddhyädimayasya jagataù satopi samparkaù sutaräà nästétyäha, yatheti. yathä vyomni vyomakäryyaväyujyotiù. salilapärthiväàçadhümapariëatä jaladharästeñämevävayavinämudayät bhavanti dåçyante apyayänna bhavanti na dåçyante te ca tanna spåçantéti jïeyaà tathä brahmaëédaà viçvamiti yojyaà tataù sükñmarüpeëa tasya sthitirastyeva jagacchaktiviçiñöakäraëästitvät itthamevoktaà satobhivyaïjakaù käla iti.

12.4.27

   tadeva vaktuà käraëästitvaà dåñöäntena pratipädayati, satyamiti. sarveñämavayavinäà sthülavastünäm avayavaù käraëaà satyaà satyo vä ’bhicärarahitaù proktaù loke tathä darçanädityäha, vineti. arthena sthülarüpeëa paöenäpi vinä.

12.4.28

   tasmin käryyästitvamapi vyatirekeëa pratipädayati. yaditi ayamarthaù yadyevamucyate pürve sükñmäkäreëäpi jagannäsét kintu tadevaçaktyä nimittabhütayä viçeñäkäreëa jagadrüpeëa pariëatamiti tadasat yadevaà sämänyaviçeñäbhyämupalabhyeta sa bhramo vivarttaväda eva tatra hi çuddhabrahmaiväjïänarüpayä çaktyäjagattayä vivåtamiti mataà na cäsmäkaà tadabhyupapattiù pariëämavädasya satkäryyatäpürvakatvädityarthaù. nanvapürvameva käryyamärambhavivarttavädinämiva yuñmäkamapi jäyatäà taträha, yadädyantavat apürve käryye tatpunaravastunirüpaëäsahamityarthaù. tatra hetuù anyonyäçrayät yävatkäryyena jäyataà tävatkäraëatvaà måcchuktyäderna siddhyati käraëatväsiddhau ca käryye na jäyata eveti parasya rasäpekñatvadoñät ataù käraëatvasiddhaye käryaçaktistavävaçyamabhyupagantavyä sä ca käryyasükñmävasthaiveti käryyästitvaà siddhyati tathäpi sthülarüpatäpädakatvänmådädeù käraëatvamapi siddhyatéti bhävaù.

12.4.29

   tadevaà sväbhävikaçaktimayameva paramätmano jagadityupasaàharati, vikära iti. yadyapi khyäyamänaù prakäçamäna eva tathäpi svalpopi vikäraù pratyagätmänaà vinä tadvyatirekeëa svatantratayä na nirüpyo ’sti taduktaà tadananyatvavivaraëa eva yadi ca taà vinäpi syät tadä citsamaù syät cidrüpeëa samaù svaprakäça evä ’bhaviñyat ätmavat paramätmavannityaikävasthaçcäbhaviñyat.

12.4.30

   nanu, yadi paramätmänaà vinä vikäro nästi tarhi paramätmanaù sopädhitve nirupädhitvaà na siddhyati tasmät sopädhernirupädhiranya eva kimityaträha, nahéti. satyasya paramätmano nänätvaà na hi vidyate yadi tasya nänätvaà manyate tarhyavidvän yatastasya nirupädhitvasopädhitvalakñaëaà nänätvaà mahäkäçaghaöäkäçayoryadvat tadvat gåhäìgaëagatasarvavyäpi tejasoriva bähyaçäréraväyvoriva ceti.

12.4.31

   yasmädvikäraù khyäyamänopi pratyagätmänamantarä na nirüpyostyaëurapi tasmät sarvaçabdaväcyopi sa eveti sadåñöäntamäha, yathä hiraëyamiti. kriyäbhistattadracanäbhedaiù bahudhä kaöakakuëòalädirüpeëa yathä suvarëameva vacobhistattannämabhiù pratéyate tathä laukikavaidikaiù sarvaireva vacobhirbhagaväneva fvyäkhyäyate taduktaà “sarvanämäbhidheyaçca sarvavedeòitaçca saù” iti skände.

12.4.32

   tadevaà jagataù paramätmasväbhävikaçaktimayatvamuktvä tena ca jévakartåkena jïänena tannäçanäsämarthyaà vyajya mokñärthaà tadadhyäsaparityägamupadeñöuà paramätmaçaktimayasyäpi tasyopädhyaghyäsätmakasyähaìkärasya jévasvarüpaprakäçävarakatvarüpaà doñä sadåñöäntamupapädayati, yathä ghana iti. arkaraçmaya eva megharüpeëa pariëatä varñanti,



“agnau prästähutiù samyag-/ ädityamupatiñöhate



ädityäjjäyate våñöir/ våñöerannaà tataù prajäù”

   ityädivacanättasmädayamarthaù yathärkaprabhavaù arkeëaiva pradarçitaù prakäçitaçca ghano niviòo meghaù arkäàçabhütasya cakñuñastamo divi bhümau ca mahändhakärarüpo bhavati evam ahaà präkåtähaìkäraù brahmaguëaù paramätmaçaktikäryyabhütaù tadékñitaù tenaiva prakäçitaçca brahmäàçakasya taöasthaçaktirüpakatvät paramätmano yo hénäàçastasya ätmano jévasyätmabandhanaù svarüpaprakäçävarako bhavati.

12.4.33

   sa cädhyäsaparityägaù svato na bhavati kintu paramätmajijïäsayä tatprabhäveëaiveti vaktuà pürvavadeva dåñöäntaparipäöémäha, ghana iti. ghano yadärkaprabhavo vidéryata iti dåñöäntäàçe tadvidäraëasya na cakñuùçaktisädhyatvaà kintu süryyaprabhävasädhyatvamiti vyaktam anena därñöäntike ’pi ätmanaù paramätmano jijïäsayä jätena tatprasädenähaìkäro naçyati paläyata ityaträàçe puruñajïänasädhyatvamahaìkäranäçasya khaëòitam ato vivarttavädo näbhyupagataù atra copädhiriti viçeñaëena svarüpäbhüto ’haìkärastvanya eveti spañöébhütam evaà yathä dåñöäntena ghanamayamahändhakärävaraëäbhävätprabhävena yogyatäläbhäccakñuù kartåbhütaà svarüpaà karmabhütamékñate svasvarüpaprakäçamastitvena jänäti svaçaktipräkaöyaà labhata ityarthaù. kadäcit tadakñiëonmukhaù san ravià cekñate tathä därñöäntike ’tyanusmaret smartumanusandhätuà yogyo bhavati ätmänaà paramätmänaà ceti çeñaù.

12.4.34-39

   nigamayati, yadaiveti. etena pürvoktena vivekaçastreëa mäyämayeti viçeñaëaà svarüpabhütavyavacchedärtham avatiñöhate svarüpeëävasthito bhavati na kevalametävadeva acyutätmänubhavaù acyute acyutanämni ätmani paramätmani anubhavo yasya tathäbhüta eva sannavatiñöhate.

12.4.40-43

   eñä ca léläkathä tadbhaktyekapuruñärthibhiryathäyartha çrotavyaiva mokñärthibhirapyavaçyaà çrotavyetyäha, saàsäreti. anyäsämapi bhakténäà tatpürvakatvenaiva pravåtterupäyäntaräsambhavatvaà yuktam.



atha païcamo ’dhyäyaù

12.5.1

   atränuvarëyata ityädi präk lénasädhakabhaktänutpadyamadbhäktiìkariñyantéti bhägavatänpratijätädyasya prasädäjjätästeñu mukhyo brahmä tathä kälena tadvimukhapräye loke tadvaimukhyahetuà bhävaà pratijätädyasya krodhäjjätaù sväbhaktaçästäà rudra ityarthaù.

12.5.2

   prathamaskandhänte tatra mriyamäëasya kåtyam yat påñöam tattu svärtham taväyuktamityabhipretya pratyäcañöe, tvantviti. paçubuddhimiti yataù paçoreva sä buddhiryuktä na tu taveti bhävaù. na jäta ityäntarbhütänaçvarabhagavatpärñadadehatväditi bhävaù. vyatireke dåñöäntaù dehavat dåçyamänadeha eva.

12.5.3

   dåçyamänaà cäsminnäveçäbhävänna bhaviñyatéti.

12.5.4

   sädhäraëänämapi tadäveço ’bhüma evetyäha, svapna iti païcabhiù.

12.5.5

   deha iti dehadvayam ityarthaù. brahmatattvaà sampadyate yathäyathaà präpnoti.

12.5.6

   mäyädénäà srañöåtvaà yat kiïcittaddhetutvät.

12.5.7-8

   dépasya jyotiño dépatvaà snehädyadhiñöhätåtvena vikäritvamityarthaù. tatastasmät svayaïjyotirädirüpatvädanantopamaù paramätmasadåçaù “sadåçau sakhäyau” iti çruteù.

12.5.9

   pürvoktätideçenopadiçati, evamiti. ätmänamantarbhütabhagavatpärñadabhävätmakam ätmanä jévasvarüpeëa sahätmasthaà buddhyämåça kédåçyä pürvoktänumänagarbhiëyä tathä väsudevasthänugatacintä yasyäà tayä.

12.5.10

   tväà pürvoktarüpaà yato måtyava iti.

12.5.11-12

   kuto ’haméçvaraù tadekapälitväbhimänena tacchaktyaiva svaçaktyabhimänena vä tadabhedäbhimänädityäha, ahaà brahmeti yugmakena. niñkale mäyätéte ätmani brahmaëi ädhäya nivedya ätmani brahmaëi ädhäya nivedya ätmanaù påthak yaccharéraà viçvaà ca tanna drakñasyeveti kimuta tadupakäreëa svopakäraà manyasa iti.

12.5.13

   léläkathaikarasikasya tasya pürvokte tu nätirucimälakñya tathopasaàharati-etatta iti te tubhyametat “tvaà tu räjana mariñyeti” ityädinä kathitam. nanu, mamänabhéñöanupakräntaà ca tat katha kathitaà taträha, ätmakasya cidätmaniñöhasya mano yatpåñöhavän parékñito ’syätmajïänaà jätamasti naveti sandihya svagatamevämapi yajjïätumiñöavänityarthaù. ahaà tvatränuvarëya ityädinopakräntaà çrébhagavanmahimänameva punarapi varëayiñyämétyäha, hareriti. viçvätmana iti kià vyañöyätmanaù svarüpädivarëaneti bhävaù. nanvasmit prakaraëe çréçukadevasyopadeçe bhaktäveva tätparyyaà jïänaà vati sandihänaà prati punarvicäryyate ’bhékñëam” ityädyupakrame “etatto kathitaà tät” ityädyupasaàhärepi tädåçamahimatvena pürvoktaléläkathäçravaëasyaiva prädhänyät tato ’nupakramopasaàhäranirdiñöatväcchravaëopalakñitabhaktereväträpi prädhänyaà yastu tanmadhye “tvaà tu räjan mariñyeti” ityädinä jïänäpadeçaù sa ca tasya prägeva gatä yä bhaktiniñöhä tasyäù sampratyapi sthairyyaprakaöanärtha eva ekäntabhakteñu bhagavatä mokñavaracchandanavat pürvamapi tanniñöhayä svata eva maraëabhayaparityägät anantaraà ca çrutväpi tajjïänopadeçasvasya bhaktiniñöhäyä eva svayaà darçayiñyamäëatvaö tatra präcénä tanniñöhä yathä prathame kåñëäìghrisevämadhimanyamänaù” iti “dadhyau mukundäìghrimananyabhävaù ityädi” tanniñöhayaiva tadbhayaparityägo yathä tadväkye “dvijopasåñöaù kuhakastakñako vä daçatvalaà gäyata viñëugäthäù” iti tajjïänopadeçaçravaëänantaramapi tädåçasvaniñöhäyäù sthairyyadarçanaà yathä tatra tävatpadyatrayeëa tadä jïänopadeçaà bahu matvä çravaëalakñaëayä bhaktyä eva svakåtärthatvamuktaà ñañöhädhyäyärambhe “siddhosmyanugåhétosmi” ityädi “nätyadbhutamidammanye” ityädi “puräëasaàhitäm” ityädi punaçcaikena padyena tadväkyagauravamätreëäìgékåtasya brahmajïänasya takñakädibhayanivåttihetutvamuktvä ’pyanyena tadüdrdhvamadhokñaja eva väk cetasostannäma kérttanadhyänaveçänujïä prärthitä “bhagavaàstakñalädibhyaù” ityädinä “anujänéhi mäà brahman” ityädinä atha punaranyena padyenäjïänaniräsajïänavijïänasiddhiçca bhagavatpädäravindadarçanasukhäntarbhütaiva mama sphuratéti jïäpitam “ajïänaïca nirastambhe jïänavijïänaniñöhayä! bhavatä darçitaà kñemaà paraà bhagavataù padam” iti atra padaçabdasya caraëäravindäbhidhäyakatve “jïänena vaiyäsakiçabditena bheje khagendradhvajapädamülam” ityevästi prathame sädhakaà tadetatprakaraëärthastu çrésütenaiva spañöékåtaù,



“brahmakopotthitädyastu/ takñakätpräëaviplavät



na sammumohorubhayäd/ bhagavatyarpitäçayaù”



nottamaçlokavärttänäà/ juñatäntatkathämåtam



syätsambhramo ’ntakäletpi/ smaratäà tatpadämbujam

   iti. tathä pürvaà dvädaçasya tåtéye prathamaskandhäntasthasya,



“ataù påcchämi saàsiddhià/ yoginäà paramaà gurum



puruñasyeha yatkäryam-/ mriyamäëasya sarvathä”

   ityasya räjapraçnasyottaratvena bhagavaddhyänakérttane eva svayaà çréçukadevenäpyupaddiñöe,



“tasmät sarvätmanä räjan!/ hådisthaà kuru keçavam



mriyamäno hyavahitas-/ tato yäti paräìgatim



mriyamäëairabhirdhyeyo/ bhagavän parameçvaraù



ätmabhävaà nayatyaìga!/ sarvätmä sarvasambhavaù

kalerdoñanidhe räjan!”

   ityädinä. tatastatra keçave avahitaù kåtävadhäna ätmabhävaà ätmano bhaktim astu tävadäyäsasädhyaà dhyänaà hi yasmädäyäsasädhyaà dhyänaà hi yasmädanäyäsasädhyät kérttanädevetyarthaù. dvitéyaskandhepi “nahyato ’nyaù çivaù panthäù” ityädinä “evametannigaditam” ityantena granthena nänäìgavän çuddhabhaktiyoga eva tatrottaratvena paryyavasitaù tatra “pibanti ye bhagavataù” ityädinä léläkathäçravaëa eva tatparyyavasänaà dåçyate tasmät sädhüktaà “tvantu räjan mariñyeti” ityädikaà tadbhaktiniñöhäprakaraëärthameveti ato bhaktäveva tadupadeçasya tätparyyam ata eva dvitéyasyä ’ñöame räjaprärthanä ca nänyathä syät “kåñëe niveçya niùsaìgammanastyakñye kalevaram”.



atha ñañöho ’dhyäyaù

12.6.2-4

   siddhosmétyädi. kiïca, acyutätmanäm acyutasyevätmä svabhävo yeñäà teñäà mahatämätmärämäëämapéti tadbhävabhävitatvädanugrahädayo guëä yuktä eva tasmännätyadbhutamityarthaù.

12.6.5

   yasmädaçrauñma tasmädeva bhagavanniti adhunä tu yadupadiñöaà tacca mama jätamevetyäha, praviñöa iti nirväëaà paramänandasvarüpaà brahma sarvato båhadbhagavattattvaà praviñöastasminnäviñöa ityarthaù.

12.6.6

   adhokñaje çrékåñëe “adho ’nena çayaëena” ityädi çréharivaàçokteù.

12.6.7-8

   bhagavataù padamityatra padaçabdasya caraëäravindaväcakatvaà “jïänena vaiyäsakiçabditena bheje khagendradhvajapädamülam” ityevästi prathamaà sädhakam.

12.6.9-29

   paramadhokñajaà tadäkhyaà çrékåñëameva dadhyau brahmabhütaù prasannetyädirétyä brahmabhütaù.

12.6.30

   kathaà tarhi viñëurdambhéye na tasya mahämäyetyucyate taträha, na yatreti. yatra viñëau yasya viñëoù sannidhäne nimitte ä iñat viräjitä yatkiïcit labdhasämarthyäpi dambhé dambhavänayamityabhiyä na bhavati kintu tasmin dambhädarçanät sabhiyaiva bhavatétyarthaù. mäyä hi sadambha eva nirargalä bhavatéti taduktaà “vilajjamänayä yasya sthätumékñäpathe ’muyä” iti. kiïcätmavädibhirätmaväde karttavye yat yatra tadäçrayo vividho vivädo na vidyate ätmanaù paratväditi bhävaù. ato manaçceti tatastu sutaräà vivädäbhäva iti bhävaù. tadevaà tatsännidhyamätreëa sthitä na tu tat sammatä tasyämanäsaktatvät tasyeti sthitam.

12.6.31

   mäyäçrayavyavadhänamasattvaà vivåëoti, na yatra såjyamiti. jévastvahamityanvayaù nigamayati tatpürvanirdiñöametatprakäramutsäditabädhyabädhakaà viñëutattvamiti tadetanmananenormén mäyädénniñidhya munirviramet tasmädanyatra svayameva virato bhavati na tu yatnäntareëetyarthaù.

12.6.32

   punastadeva viçadayati, parampadamiti. atat viñëutattvavyatiriktaà daurätmyaà tasmin sauhådäbhävaà samähitaistasmin samähitäntaùkaraëaiù ätmärämairapi vä avasitamanubhütam.

12.6.33-34

   tatra pürväìgamäha, ta etaditi dväbhyäm.

12.6.35-36

   tadetacca çrémadbhägavatädeva jïäyata ityabhipretya svasmiàstadupadeñöäraà praëamati, nama iti. yadyapyasya çréçukadevopadeñöä tathäpi çrékåñëadvaipäyanamaskärastatkåtopadeçasyäpi tatprasädapräptatvena mananät tadetadäha, yaditi.

12.6.37

   våttirodhäditi gurüpadeçabalena samähite ’ntaùkaraëe satétyarthaù.

12.6.38

   tathä çrüyamäëasya tasyopäsanäphalamäha, yadupäsanayeti.

12.6.39

   liìgaà bodhadväram avayavarüpaà vä.

12.6.40

   nanu, tasya çabdasya sadästitve kià pramäëaà karëe pihite çravaëameveti cet huìkärädikamapi çrüyate tathä supto jägradeva vähütisahasreëäpyavadhärayituà yo na çakyate tena tu janmavadhireëendriyäbhävät na çrüyate eva sa taträha, çåëotéti. yaù varamätmä supte çrotre cakärät asuptepi çåëoti tasya jévavadindriyä (pekñä) vasthä nästétyäha, çünyadågiti. “apäëipädaù” ityädi “sväbhäviké jïänabalakriyä ca” iti çruteù. tatra hetumäha, yena vägädéndriyamapi vyajyate yasya cätmano vyaktiù käryarüpeëävirbhävaù çabdäçrayaù äkäçaù kimuta spaçädyäçrayo väyvädirityarthaù. tasmäjjévastu tadupädhyupäsanayä tadanugraheëaiva çåëotéti bhävaù.

12.6.41-42

   säkñädväcaka iti mäyävädinämiva lakñaëä nädåtä “omityetadvahmaëo nediñöhaà näma” iti çruteù.

12.6.43-48

   tata iti svarä udättädayaù hrasvadérghädayastu saplutä acaù visargädayaçcatväraçca soìkäränityokärasya käraëasyäpikäryyeñu punaruktirvaikharyyavasthä bhedena.

12.6.49-65

   aàço mahäpuruñaù tasyäàço viñëuù tasya kalayä aàçena vibhuù bhagavän.

12.6.66-73

   éçvaramiti tadantaryämyabhedena bhävyamänamityarthaù.

12.6.74-80

   väjasanyastä ityatra prathame vyäkhyäne “vä padäntasya” svärasya nakäraù vyäkhyäntare “anaci ca” iti dvitvam.



atha saptamo ’dhyäyaù

12.7.4-5

   païcamavedasya vibhägajïäpanärthamäha, çåëu pauräëikäniti.

12.7.6

   ekaikämiti tribhistribhirmilitvaikatvaà triñaòiti vakñyamäëät tacca brähmaà pädmaà vaiñëavamiti militvaiketyädikramät aväntarasaàhitä tu kvacideka yathä çrébhägavatasya paramahaàsasaàhitätvaà kvacidekaikasyaiva vibhägaçaù yathä skändasya sanatkumäraproktasaàhitänämädikä çréçukättu çrébhägavatasya paçcädvyaktiù süryädeva yajurbhägasya väjasaneyasya jïeyam.

12.7.7-8

   mülasaàhitä iti tvitihäsaviçeñäpekñayä jïeyam bahünämanyeñäm itihäsänäà mülatvät mülam idaà ca pariçeñeëa lakñyate “itihäsapuräëänäà pitä me romaharñaëaù” ityukteù te ca mahäbhäratädyäù çåëu pauräëikäniti tüpalakñaëatayoktam.

12.7.9-15

   sargo ’syetyädikaà dvitéyaskandha eva vyäkhyätam.

12.7.16

   brahmaprasütänäà brahmata ärabdhänämityarthaù.

12.7.17-22

   svabhävato mäyäkhyasväbhävikaçaktitaù.

12.7.23-24

   tathä ca värähe,



brähmaà pädmaà vaiñëavaà ca/ çaivaà bhägavataà tathä



tathänyaà näradéyaà ca/ märkaëòeyaà ca saptamam



ägneyamañöamaà proktaà/ bhaviñyaà navamaà tathä



daçamaà brahmavaivarttaà/ liìgamekädaçaà tathä



värähaà dvädaçaà proktaà/ skändaà cätra trayodaçam



caturdaçaà vämanaà ca/ kaurmaà païcadaçaà tathä



mätsyaà ca gäruòaà caiva/ brahmäëòäñöädaçaà tathä

   çaivapuräëe,



brähmaà puräëaà taträdyaà/ saàhitäyäà vibhüñitam



çlokänäà daçasähasraà/ nänäpuëyakathäyutam



pädmaà dvitéyaà kathitaà/ tåtéyaà vaiñëavaà småtam



caturthaà väyunä proktaà/ väyavéyamiti småtam



tato bhägavataà proktaà/ bhägadvayavibhüñitam



caturbhiù païcabhiù proktaà/ bhaviñyaà tadanantaram



märkaëòeyamatho jïeyaà/ näradéyamataù param



daçamaà brahmavaivarttaà/ liìgamekädaçaà småtam



bhägadvayena liìgaà ca/ tato värähamuttamam



saàyuktamañöabhiù khaëòaiù/ skändaà caivätra vistaram



tatastu vämanaà kaurmaà/ bhägadvayaviräjitam



mätsyaà ca gäruòaà proktaà/ brahmäëòaà ca tataù param



bhägadvayena kathitaà/ brahmäëòamapi saïjïitam



idaà brahmapuräëasya-/ khilaà sauramanuttamam



saàhitädvayasaàyuktaà/ puëyaà çivakathäçrayam



ädyä sanatkumäroktä/ dvitéyä süryyabhäñitä

   kürmapuräëe,



anyänyupapuräëäni/ munibhiù kathitänyapi

   mätsye,



añöädaçabhyastu påthak/ ñuräëaà yatpradåçyate



vijänédhvaà dvijaçreñöhäs/ tadetebhyo vinirgataù



païcäìgavatpuräëaà syäd-/ äkhyänamitaraà småtam



pädmaà puräëe yä proktä/ narasiàhopavarëanä



tadañöädaçasähasraà/ närasiàhamihocyate



yacca sämbaà puraskåtya/ bhaviñye ’pi kathänavam



procyate tatpunarloke/ sämbameva munivrataiù



evamädityasaïjïaà ca/ tatraiva paripaöhyate

12.7.25

   çäkhäpraëayanamiti puräëetihäsänäà çäkhästhänéyatvädityabhipräyaù çiñyäù säkñädupadeçyäù çiñyapraçiñyäù çiñyäëäà çiñyaparamparäù.



athäñöamo ’dhyäyaù

12.8.1

   tadevaà nänäprabhävänäà kathämayaà puräëamidaà samäpyamänaà vitaktyaà tatra nijakulävataàsatädåçamärkaëòeyakathämaprastutäà prastävayati, süta jévetyädinä.

12.8.2

   kalpasyänte urvaritaù avaçiñöatvena dåñöaù.

12.8.3

   kalpäntatvaà na ghaöata ityäha, sa vä iti. kathamasminneva kalpa iti jïäyate taträha, naiveti. kalpänte samplavasyävaçyaà bhävitvädbhütaparamparäyäçcävicchedena samprati präptatväditi bhävaù.

12.8.4-5

   kalpänte urvaritatve kià pramäëaà tadäha, eka evärëava iti. kila prasiddhau.

12.8.6

   iha khalu kalpe manvantaräëyevocyante samplavaçca tadante prakñälanameva yattu eka evärëave bhrämyannityädi bhavatä påñöaà tatkhalu mäyikameva saptänämapi kalpänäà mäyikatve tu kñaëamätratvena sambhaväccirajévitvavighätaù syädityuttarayitumäha, praçna iti.

12.8.7-9

   präpteti païcakam.

12.8.10-20

   säyaà prätaritià samävarttanät pürvävasthäyämeva geyaà varñäëämayutäyutamiti kalpäbhipräyeëa kalpajévitvät yävajjévamevärädhayatastasya måtyurna chidraà präpetyarthaù. tasyaivaà yuïjata iti vakñyamäëapadyadvayät.

12.8.21-25

   udyaditi. gäà påthvéà phalapuñpädibhiù yäntéti gopäù sarvasantarpakä ye drumä ityarthaù.

12.8.25

   vyakampayan vikampayitumärabdhäù.

12.8.26-27

   puïjikasthalyästannämnyäù.

12.8.28-29

   anéçasya anéçvaravädinaù udyamaù päralaukikaprayatnaù.

12.8.30-32

   dharñitopi dharñitumärabdhopi.

12.8.33-39

   upavétädikaà dadhänau.

12.8.40-43

   kià varëaya iti. tathäpi bhaktyä bandhuù snigdho ’si.

12.8.44

   tadvai iti taiù abhijïamätramityasya öékäyämätmamätramiti ätmanyadhiñöhäne bhramädeva pratétiryasya tadityarthaù.

12.8.45-47

   sattvaà raja iti dvayam.

12.8.48-49

   svendriyeñu santamapi eñämeva vivaraëam asuñu karmendriyeñu dåkpatheñu jïänendriyeñu hådyubhayätmake “nähaà prakäçaù sarvasya yogamäyäsamävåtaù” iti çrégétopaniñadbhyaù.



atha navamo ’dhyäyaù

12.9.2-3

   tapassvädhyäyasaàyamairya ätmasamädhiçcittaikägryaà tena yä anapäyiné bhaktiù tayä siddho ’sétyanvayaù.

12.9.4

   etävatä vareëaivälaà paryyäptirjätä kià tat yadbhaväniti.

12.9.5

   yato gåhétveti. ajädayopi kåtärthä bhavantéti çeñaù.

12.9.6-7

   athäpi prärabdhamayakautukavaçatayeti bhävaù. nanu jagatpaçyan mama maïäà paçyanneväsi, taträha yayeti. antaù sato bahirbhidäà vidäraëaà pralayaà yayä madviditayä satyä maddvärä anyopi sapälo loko veda jänéyät.

12.9.8-18

   tameva çréharimeva arthaà paramärtharüpaà cintayan natu mäyädarçanamityarthaù. svakarmaphalanirdiñöamiti nyäyena.

12.9.19-31

   ayutäyutavarñäëämiti tasya bhänaà jätamityarthaù.

12.9.32-34

   sadyastadantardhäne dåñöäntaù yatheheti anéça éhäyämasamarthaù tena nirmitä éhä väïchä yathä sadyontardhattetathä tasmädåñestädåçaväïchäviñayopi bhagavänaàstardadha ityarthaù.



atha daçamo ’dhyäyaù

12.10.10-19

   bhagaväàstadabhijïäyeti svaniñöhäbhivyaktyarthaù svayaà çréviëñävantarhite satéti giriçasya tadvyudäsasämarthyäyogät yadvä, çrébhagavän çiväbhipräyaà vijïäya yogamäyayä giriçaù san tadrüpamäviñöaù punastasya märkaëòeyasya guhäkäçaà hådayamäviçadityarthaù. tatra heturéçvara iti evamevoktaà taiù çrénäräyaëa eva svamäyayä darçanaçräntaà çivarüpeëa säntvayämäseti.

12.10.20-22

   brähmaëä iti. yataste samadarçanästasmät madädiñu yä bhidä varttate tämaëvapi yathä syättathä na cakñata iti satyameva kintu, tattebhyopi yuñmän haryyekäntabhaktän vayamémahi priyatvena jänéma ityarthaù. taduktaà tenaiva caturthe atha bhägavata yüyaà priyäù stha bhagavaë yathä. na madbhägavatänäà ca preyänanyosti karhicit” iti abhedaçcettarhi märkaëòeyasya tadanubhave samädhiviratirna syät aträbhedadåñöeruööakanepi svayaïca hariréçvara ityanena harere va prädhänyamuktaà tasyaiva svayaméçvaratvaà coktaà prathamaskandhe “pärthiväddäruëo dhümaù” ityädi brahmapuräëe çivaväkyamapi tathä,



yo hi mäà drañöumiccheta/ brahmäëaà vä pitämaham



drañöavyastena bhagavän/ väsudevaù pratäpavän

   iti parabrahmarüpasya tasya vijïänena sarvavijïänäditi bhävaù.

12.10.23

   nahéti. devä indädipratimä na tu bhagavatpratimä yuñmäbhirapyärädhyatväditi bhävaù.

12.10.24-25

   namaskäre hetuù, yasmäditi. trayémayaà vedalakñaëam upakäratväditi bhävaù.

12.10.26

   dharmaguhyaà bhagavadbhaktilakñaëaà tenopabåàhitam ata evämåtäyanaà paramänandasyäpyäçrayarüpam ata eva nätåpyat natu svastutyetyarthaù.

12.10.27-28

   viñëumäyayeti svecchayaiväìgékåtayetyarthaù. çivasyäpyatra viñëväviñöatvaà byäkhyätam iti na bhedo mantavyaù.

12.10.30-32

   dharmamityatra präya iti kadäcittatra nijarucyä ca dehinämiti dehasya yatkarma tadevätmana iti manyamänänämityarthaù. ata eva pravaktärastadvyatiriktäù. teñu mukhyaà bhagavantamavalaàbya tatra doñäntaraà nirasyati, naitävateti tribhiù. apradoñe hetuù. sveñu bhakteñu yä mäyä kåpätanmayavåttibhiriti mama bhaktaparamparaiñä rétiù pravartteteti kåpayä svaprétivivaçatayetyarthaù. tatra vyatirekeëa dåñöäntaù mäyinaù kuhakaà yathä praduñyeta tatheti na duñyeteti päöhepi mäyinaù kuhakaà yathä duñyeta tathä na kintu na duñyetaivetyarthaù.

12.10.31

   doñäsparçameva darçayati, såñövedamiti, yugmakena. idaà viçvaà manasä saìkalpenaiva nimittena guëaiù upädänaiù såñöväpi tataçcätmanä svayaà tadanupraviçya praveçena sthäpayitvä ’pi tattadupalakñaëatvena sahåtyäpi kartåvadeväbhäti natu karttaiveti tatra hetutväya guëän viçinañöi, kurvadbhiriti. tatsännidhyaprabhäveëa cetanä iva guëä eva sarvaà kurvanti natu svayamiti saìkalpasyäbhäsamätratvena tadasambandhädityarthaù. taträvidyayä svapnaà såjatastadéyataöasthäàçasya jévasyäpi vastutastatsambandho nästi kimuta tasyeti darçayan dåñöäntayati, svapnadågyathät. trayaù amåtäbhayakñemarüpä guëä yasya tasmai guëä aiçvaryyädayo ’pi ätmänaù svarüpabhütä yasya tasmai kevaläya prakåtisaìgaçünyäya advitéyäya svatulyarahitäya ata eva gurave sarvopadeñöre brahmeti svopadeçyam yadbrahmaù vedaù tadapi mürttiù svarüpam yasya tasmai.

12.10.33

   (ka)

12.10.34-40

   tathä tvayéti tvayi ca tatpara ityarthaù,



“kià varëaye tava vibho yadudérito ’suù



saàspandate tamanuväìmana indriyäëi



spandanti vai tanubhåtämajaçarvayoçca”

   ityanenaiva çrénäräyaëarñià pratyuktatvät.

12.10.41

   etat märkaëòeyadåñöamätmano bhagavato mäyäsaàsåtistatprärthanaya mäyäprasära eva tadetadapi kecidavidväàsaù anädita evävarttitaà bhagavatä punaù präpitaà kädäcitkaà pralayaà pracakñate anye taddrañöäù kalpästu manvantaräëyeveti bhävaù.

12.10.42

   u iti pakñäntare saàçrävayedvä tävubhau tulyävityarthaù. phalamäha, tayoriti.



athaikädaço ’dhyäyaù

12.11.1-3

   kevalasya svarüpabhütäìgopäìgädilakñaëasya çriyaù pateù svarüpabhütatvena vakñyamäëäyä lakñmyäù patyustasyäìgädikaiù kalpayanti mäyikavaibhavairabhinnatayopäsate tatsarvaà no varëaya martyaù prapaïcäviñöo ’pi.

12.11.4

   viñëorapi vibhütéù sädhäraëéstadvibhütérvakñye tatra vaiñëavéstatsvarüpabhütä api vakñya ityarthaù.

12.11.5

   mäyädhyairiti catuñöayamekaväkyam. tatra viräji sacitke samañöijävacaitanyädhiñöhite.

12.11.6-9

   bhüù pädävityädau tatpädädiçaktyaiva bhürädénäà çaktirityabhinnatayopäsyata ityarthaù.

12.11.10-15

   kaustubheti. atra bhürädénämiva jéväkhyasvätmajyotirädénämapi kaustubhädibhyo bahiraìgatvaà darçitaà svätmajyotiña evendriyadvärä prakäçaù çrévatsatayä kalpyata ityarthaù.

12.11.16

   äkütériti lakñaëayä kriyäçaktiyuktaà mano yasya bhagavataù svandanamähuù tanmäträëyasya bhagavato ’bhivyaktimähuù tathäsvasyärthakriyätmatäà varadäbhayadädirüpatäà mudrämähuù mudrämevähurityarthaù. gotreëa gärgya itivattåtéyä.

12.11.17

   devasya yajanaà yatra kutracidbhagavataù püjästhänameva maëòalaà bhagavato nijasthänavalayaà saàskäro bhagavataù säkñätpräptiyogyatä.

12.11.18

   bhagaù präpaïcikastadatétaçca léläkamalaà tu tadatétamayaà tathäpi dvayorabhedamayaà bhävayedityarthaù.

12.11.19

   vaikuëöhaà brahmalokopariñöhädvikuëöhäsutävirbhävitaà tatpadamasya viräòadhiñöhätuù çrénäräyaëasyätapatraà bhävayedityarthaù.

12.11.20

   säkñädätmanaù paramasvarüpabhütasya yä harerbhagavaté çréù saiva jagataù çrériti bhävanayetyarthaù.

12.11.22

   väsudevädayaù säkñäccaturvyüharüpä iti väsudeva ityädipadyadvayärthaù.

12.11.23

   teñämarthädénäà catuñöayamaìgädirüpeëa bibharttéti aìgädyabhedenärthädayopyupäsyä ityarthaù.

12.11.24

   yasmai te upäsanabhedästanmähätmyaà darçayati, dvijeti. brahmayonitväditrayeëa svarüpaçaktirdarçitä tatra mäyädoñeëa liptatvamäçaìkyäha, mäyayä cänävåtäkña iti tatra hetuù svayä svädhénayeti. mäyäà viçinañöi-etadviçvaà såjatétyädyä khyätiù vikhyätiryayä evambhütäcintyamähätmyopi tatparairbhaktairvivåta iva karakalita iva niruktaù pratipäditaù. yatastairätmani citte labhyaù anubhavituà çakya iti.

12.11.25

   tameva nämädigrahaëena spañöayan prärthayate. yadvä, mama tvédåça eva sa puruñärtha iti vyaïjayaàstädåçameva taà prärthayate, çrékåñëeti. tatra çrékåñëasakhetyädinä puralélä govindetyädinä vrajalélä tatra vrajaléläyä vyatyayenänte nirdeçättatraiva nijasthitirdarçitä térthetyädinä tadvayamime gopäçca vanitästadaìganäçca vrajastatrasthä anye ca bhåtyästadupäsakäçca tairgéteti vigrahaù varttamäne ktaà bhåtyän tanmärge baddhaçraddhänasmän svayameva tat siddhià saàpädayeti evaà çrébhägavataçravaëena kåtaà sädhanasädhyanaiyatyaà darçitam.

12.11.26

   brahma çrébhagavattattvaà guhäçayaà durühamapi.

12.11.27-28

   çuka iti yugmakam. nanu, çrutabhägavatatattvasya tava süryyagaëaçravaëe ko ’yamägrahastaträha, süryyasyätmä antaryämé hariù tasyaiva vyühaà tatraiva paryyàvasänäditi bhävaù. iti gäyatryupäsanä tatparyyanta vyaïjitam.

12.11.29

   anädiravidyä yä tayä mäyayä viñëoreva sakäçännirgato ’yaà süryyaù.

12.11.30-50

   atastadananyatvanyäyena harireva süryyaù harerviçeñaëaà “lokänämeka evätmä” ityädi ata eva süryyo ’pi teñämätmodirityarthaù.



atha dvädaço ’dhyäyaù

12.12.1

   kåñëäya tadäkhyayätiprasiddhäya svayaà bhagavate vedhase avatärädisarvavidhätre tatra svadainyena vinayaù brähmaëebhyo namaskåtyeti sanätanän “kälena nañöä pralaye väëéyam” ityädipramäëena prasiddhän dharmän bhägavatän vakñya iti tattatprasaìgänukrameëa täneva sücayiñyämi “patitaùskhalitaù” ityädinä ca säkñädvakñyämétyarthaù.

12.12.2

   tatraiva bhagavaccaritaçravaëameva mukhyamityabhipräyeëa tenaiva mahäprasaìgamupasaàharan tänanukramitumupakramate, etaditi. naräëäà madhye ye puruñästeñämevocitaà natu ye teñäà madhye paçavasteñämityartha iti tadbéhamukhebhyo gälipradänaà yathoktam “çvaviövarähoñörakhraraiù” ityädi yadvä naräëäà jévänäà puruñe çrébhagavati yaducitam.

12.12.3

   atra çrébhägavate harirbhagavadädyäkhyayänantävirbhävaù parameçvarastävanmukhyatvena kérttyate taträpi guëarüpaléläbhiù säkñädeva kérttyate tasya ca prädhänyena bhedadvayaà darçitamityäha, näräyaëaù sarvajéväçrayaù håñékeçastadéya sarvendriyapravarttakaçca paramätmetyarthaù. ityeko bhedaù. dvitéyamäha, bhagaväniti. sa ca sätvatäà patiù svayaà bhagavän çréyädavendrarüpatvena kérttyata ityarthaù.

12.12.4

   atra brhmeti särddhakam. atra bhagavattattvakérttana eva tadéyanirviçeñaprakäçarüpam yad brahma yadeva jagajjanmädinä sämänyato lakñitaà tadapi proktam.

12.12.5-26

   tadarthameva jïänavijïänabhaktiyogäù yathottarotkarñasopänavat krameëa samäkhyätästadäçrayaà tadupayogivairägyaà ceti padyadvayena vedatätparyarüpo brahmakäëòärtho darçitaù tadevaà särvatrikaà pratipädyamuktvä kramoktamäha, pärékñitamiti.

12.12.27-30

   tasya våddhiçca gokula iti cakäräjjanma cetyarthaù. anyathä våddhistvityevoktaà syät asya sthäpanaà “nandastvätmaja utpanna” ityädau kåñëasandarbhe kåtameva.

12.12.31-35

   vipränutäpanaà sükñmamapi aträvadhäpanäya smäritaà çakrakartåkaà surabhikartåkaà ca yajïäbhiñekam.

12.12.36-38

   uddhavarämäbhyämityuddhavasyäpi tädåçatvaà darçitam.

12.12.39-45

   caidyädénäà mähätmyaà vadhaçca ye ca çambarädayasteñäà cetyanvayaù.

12.12.46-49

   patita iti kaimutyärthamuktiù.

12.12.50

   na yaditi. yaträcyuto géyata iti çeñaù.

12.12.57

   sa vägvisarga iti prathame vyäkhyätameva uttamagäyake sati çåëvanti svasya tu tädåçatve sati gäyanti tadubhayäbhäve çåëvanti gérmätreëäbhyasanti cetyarthaù.

12.12.58

   evamiti, ätmänameva punätéti kià vaktavyaà käkvä sarvameva punätétyarthaù.

12.12.59-63

   dvädaçyämekädaçyäà veti yadä yasyäà vrataà präpyate tadä tasyämevetyarthaù.

12.12.64

   viprodhétyetyädikaà tattatkämägrahaparäëäà pravarttanärthamäpätaphalam.

12.12.65-67

   kalimala iti. kälano näçanaù itaratra karmabrahmädikapratipädakaçästräntare akhileço viräòantaryämé näräyaëopi tatpälako viñëurvä ’pi na géyate kvacidgéyate vä tatratvamabékñëaà naiva géyate tuçabdo ’vadhäraëe säkñäcchrébhagavän punariha çrébhägavata eväbhékñëaà géyate näräyaëädayo vä yatra varëitästepyaçeñä eva mürttayo ’vatärä yasya saù tathäbhüta eva géyate na tvitaratraiva tadavivekenetyarthaù. ata eva tattatkathäprasaìgairapyanupadaà padampadamapi lakñékåtya bhagaväneva pari sarvatobhävena paöhito vyaktamevokta iti.

12.12.68

   namaskurvanneva vaktåhådayaniñöhäparyyälocanayä samastagranthatätparyyaà nirdhärayati, svasukheti. aträkhilavåjinaà tädåçabhävaçya pratikülamudäsénaà ca sarvaà jïeyam ajitaçabdenätra çrékåñëa eveti prathame çrébädaräyaëasamädhau vyaktékåto ’sti.



atha trayodaçé ’dhyäyaù

12.13.9

   evamiti. taiù matsyapuräëeñu viçeñaù,



añöädaça puräëäni/ kåtvä satyavatésutaù



bhäratäkhyänamakhilaà/ cakre tadupabåàhitam



lakñaëaikena tatproktaà/ vedärthaparibåàhitam



välmékinäpi yatproktaà/ rämopäkhyänamuttamam



brahmaëä ’bhihitaà tacca/ çatakoöipravistarät



ähåtya nätadenaiva/ välmékäya punaù punaù



välmékinä ca lokeñu/ dharmakämärthasädhanam



evaà sapädäù païcaite/ lakñäste parikérttitäù.

   iti.

12.13.10-2

   idamiti trikam. garbhodakaçäyino näbhipaìkaje sthitäya brahmaëe bhagavatä çrékåñëena prakäçitaà santa ätmärämä eva suräù “itthaà satäà brahmasukhänubhütyä” ityatra sacchabdät sarveti brahmätmanoryadekatvaà tadeva lakñaëaà yasya tadyadadvitéye sarvavedäntasäraà vastu tanniñöhamityanvayaù. ayamarthaù “satyaà jïänamanantaà brahma” itiyasya svarüpamuktaà “yenäçrutaà çrutambhavati” iti “yadvijïänena sarvavijïänaà pratijïäya yasminnanantä nityasiddhä eva nänädharmä abhyupagatäù “sadeva saumyedamagra äsét” ityädinä nikhilajagadekakäraëatä “sa aikñata bahusyäm” ityanena satyasaìkalpatä ca pratipäditä tena brahmaëä svarüpaçaktibhyäà båhattamena atha kasmäducyate brahma båàhati båàhayati ceti çrutibhiù “båhattvädbåàhaëatväcca yadbrahmaparamaà viduù” iti viñëupuräëädibhiçca pratipräditena särddham “anena jévenätmanä” ityäditadéyavacanarüpäyäà çrutävidantänirdeçena tato bhinnatvepyätmanä nirdeçena tadätmäàçaviçeñatvena labdhasya “mamaiväàço jévaloke jévabhütaù sanätana” ityädipratipäditasya “aàço nänavyapadeçät” (1.2.42) itinyäyasiddhasya jévätmano yadekatvaà tattvamasétyädau jïäta tadaàçabhütä cidrüpatvena samänäkäratä tadeva lakñaëamäpätato jïäne sädhakatamaà yasya tathäbhütam,



“vadanti tattattvavidas/ tattvaà yajjïänamadvayam



brahmeti paramätmeti/ bhagaväniti çabdyate”

   iti tridhävirbhütaà yat sarvavedäntasäramadvitéyaà vastu tanniñöhamidaà puräëaà tathä kaivalyaikaprayojanaà kevalaù çuddhaù saca projjhitakaitavo yo bhaktaù sa eva dharmaù projjhitakaitavo ’tra parama ityuktatvät tasya bhävaù kaivalyaà mokñädikämarahitä bhaktiù kaivalyasammatapathastvatha bhaktiyogaù” ityatra kaivalyamityeva sammataù panthä bhaktiyoga iti tairvyakhyätatvät atra panthä iti bhagavatpräptyupäya ityarthaù sä bhaktiù premalakñaëaiva tasyaiva tatra mukhyatvät tasmätkaivabyaà bhagavatpremaiva puruñärthatve pratipädyaà yasya tat sälokyasärñöisärüpyetyädivacanavåndebhya iti.

12.13.13

   taddänasyäpi tädågeva phalamäha-prauñöhapadyämiti. paramäà paramasya bhagavataù sambidhirüpäà jïänena vaiyäsakiçabditena” ityädeù iti.

12.13.14

   räjanta iti. svarëasiàhäsanärüòhatve hetutayä räjatvameva darçitam.

12.13.15-16

   tadeva vyanakti-sarveti. tadrasaù çrébhagavadbhaktirasaù “pibata bhägavataà rasamälayam” ityuktaiù “nätyantikaà vigaëayantyapi” ityädeçca ata eväha, nimnagänämiti.

12.13.17-18

   kiïca çrébhägavatamiti vaiñëavänäà priyamityanenaiva tathä vivakñitaà tatränuñaìgikaà guëamäha, yasminniti. vimucyeta sarvabhaktyantaräyebhyo ’pi nistareta.

12.13.19

   pürvaà vastvadvitéyaà tanniñöhamiti sämänyatastätparyyaà darçayitvä janmädyasyetyädyupakramapoñakaà çrébhagavatyeva tasya paryyavasänaà darçayannupasaàharati, kasmä iti. kasmai brahmaëe mahävaikuëöhaà darçayatä çrébhagavatä yena vibhäsitaù prakäçitaù natu tadä viracitaù ayaà çrébhadbhagavadrüpaù purä pürvaparärddhädau tadätmanetyasyottareëänvayaù tatra tadätmanä çréçukarüpeëeti gamyaà tadrüpeëetyädibhistribhiù padairna kevalaà catuùçlokyeva tena prakäçitä api tu tatra taträviñöenäkhaëòamevedaà puräëamiti dyotitam. çrésaìkarñaëasampradäyapravåttistu çrékåñëadvaipäyanakartå kaprakäçanäntargatameveti påthagoktä tatparaà satyaà bhagavadäkhyaà tattvaà dhémahi “yattatparamanuttamam” iti sahasranämastotre tacchabdasya tannämatvena gaëitatvät paraçabdena ca çrébhagavänevocyate “ädyovatäraù purañaù parasya” iti dvitéyät brahmädénäà buddhivåttiprerakatvenäbhidhänät gäyatryarthopalakñitena dhémahéti gäyatrépadenopasaàhäraù.

12.13.20

   tadevaà çrébhägavatatätparyyatvenopasaàhåtya taà sarvaguruà çrébhagavantameva praëamati, nama iti. mumukñave tadbhaktià vanä sarvamanyaà tyaktumicchave.

12.13.21-23

   taträpi svopadeñööarüpaà praëamati, yogéndräya tadätmanetyukteù tadevaà tasya mama hi mänaà småtvä käruëyaà smarati, saàsäreti. saàsaratyasminniti saàsäraù prapaïcaù sa eva çrékåñëäntarddhäne soòhumaçakyatvät sarpaù sarvavyäpiviñadharaù tena dañöaà daàçenevätyarthaà tadvirahaduùkhena péòitaà viñëurätaà çréparékñitaà yo ’mümucat täà péòäà tyaktumutkaëöhäà prerayämäsa atastakñakamäträdyudduùkha yacca tasmänmocanaà tattadubhäbhyämapi nädåtamiti bhävaù. tädåçapremëi ca heturviñëurätamityeva tena viñëunä yo rätaù sa bhaktebhyaù prasädékåtaù sa paramatadéya eveti.

   iti çrémadbhägavate mahäpuräëe dvädaçaskandhe çrémajjévagosvämikåtakramasandarbhe trayodaço ’dhyäyaù.



nämacintämaëiù kåñëa-/ caitanyarasavigrahaù

   ata eva,



suvarëavarëo hemäìgo/ varäìgaçcandanäìgadé



sannyäsakåta samaù çänto/ niñöhäçäntiparäyaëaù



evaà sahasranämoktaù/ ca kåëatapnyasäjïitaù



mäà päyädaparädhebhyaù/ svapremäàçena tuñyatu



svämipädaiù na yadvyaktaà/ yadvyaktaà cäsphuöaà kvacit



tatra tatraiva vijïeyaù/ sandarbhaù kramasaïjïakaù

   iti kaliyugapävanasvabhajanavibhajanaprayojanävatäraçréçrébhagavatkåñëacaitanyadevacaraëänucaraviçvavaiñëavaräjasabhäsabhäjanaçrémacchrérüpasanätanänuçäsanabhäratégarbhe çrébhägavatasandarbhe kramasandarbhoà näma saptamaù sandarbhaù. çrévåñabhänunandiné jayatäm.



samäptaçcäyaà çrébhägavatakramasandarbhaù.



çrékåñëacandro jayati

